
V E N D I M
PËR RIFILLIMIN E PROCEDURAVE PËR PLOTËSIMIN E VENDEVE TË LIRA TË PUNËS SHEF I SEKTORIT TË MARDHËNIEVE ME PUBLIKUN DHE INFORMATICIEN
Komisioni Qëndror i Zgjedhjeve në mbledhjen e datës  18.02.2008, me pjesëmarrjen e:
Çlirim

-

-

-
Anëtar

Dëshira

-

-

-

Shkëlqim
HYSI

-
Anëtar

Shqyrtoi çështjen me 

Objekt: 

Për rifillimin e procedurave për plotësimin e vendeve të lira të punës Shef i Sektorit të Mardhënieve me Publikun dhe Informaticien.
Baza Ligjore: 
Në mbështetje të nenit 29, pika 17, të ligjit nr.9087, datë 19.06.2003, “Kodi Zgjedhor i Republikës së Shqipërisë”, i ndryshuar, nenit 13 të ligjit nr. 8549, datë 11.11.1999 “Statusi i Nëpunësit Civil” VKM nr.231, datë 11.05.2000 “Për pranimin në Shërbimin Civil dhe periudhën e provës” i ndryshuar, Vendimin e KQZ-së nr. 110, datë 12.02.2000 “Për miratimin e strukturës, organikës dhe numrit të punonjësve të administratës në KQZ-së”, nenin 12 pika 3 të Rregullores së KQZ-së “Për organizimin dhe funksionimin e Komisionit Qendror të Zgjedhjeve”.  

KQZ pasi shqyrtoi dokumentacionin e paraqitur,
VËREN
KQZ me vendimin e saj nr. 3 dt. 23.1.2006 ka vendosur të shpalli konkurimin për vendet e lira të punës Shef i Sektorit të Mardhënieve me Publikun, Inspektor, Informaticien, Redaktor.

Mbi bazën e këtij vendimi, departamenti i personelit ka kryer procedurat ligjore për të plotësuar këto vende pune. Gjatë procedurave ka rezultuar që për vendet e punës Shef i Sektorit të Mardhënieve me Publikun dhe Informaticien, nuk është aritur numri i nevojshëm i kandidaturave për të mbyllur konkurimin dhe procedura është ndërprerë.

Në këto kushte, konstatohet se vendimi i KQZ-së i sipërpërmendur, i cili nuk është zbatuar deri me tani, ka sjell anomali ne funksionimin e institucionit 

Departamenti i Personelit, si njësia përgjegjëse për zbatimin e vendimit të KQZ-së dhe për realizimin e procedurave për plotësimin e vendeve të lira të punës, nuk ka vepruar për një periudhë kohe shumë të gjatë, gjë që detyron KQZ-në të ndërhyjë për të bërë të mundur rifillimin e procedurave të ndërprera.

Është kjo arsyeja që KQZ duhet të ndërhyjë menjëherë për të bërë të mundur vënien në zbatim të vendimeve të saj dhe normalizimin e punës në institucion, duke plotësuar vendet e lira të punës , në pozicionet e sipërpërmendura.

PËR KËTO ARSYE:
Në mbështetje të nenit 29, pika 17, të ligjit nr.9087, datë 19.06.2003, “Kodi Zgjedhor i Republikës së Shqipërisë”, i ndryshuar, nenit 13 të ligjit nr. 8549, datë 11.11.1999 “Statusi i Nëpunësit Civil”, VKM nr.231, datë 11.05.2000 “Për pranimin në Shërbimin Civil dhe periudhën e provës” i ndryshuar, Vendimin e KQZ-së nr. 110, datë 12.02.2000 “Për miratimin e strukturës, organikës dhe numrit të punonjësve të administratës në KQZ-së”, nenin 12 pika 3 të Rregullores së KQZ-së “Për organizimin dhe funksionimin e Komisionit Qendror të Zgjedhjeve”  

VEND0SI:

1. Të rifillojnë procedurat për plotësimin e vendeve të lira të punës Shefi i Sektorit të Mardhënieve me Publikun dhe Informaticien.
2. Të urdhërohet Departamenti i Personelit dhe Shërbimeve të rifillojë menjëherë procedurat.

Ky vendim hyn në fuqi menjëherë.

